
Na séptima edición do maratón Dez horas lendo participarán preto de 200 persoas

Carballo celebrará o Día das Letras
con música, libros e recitais poéticos
O programa inclúe
máis dunha ducia de
actividades dende o
próximo vences ata o
31 deste mes

E. Silveira
CARBALLO

■ O Programa das Letras de
Carballo xira este ano arredor
dos libros, os recitais poéticos
e tamén da música. O groso
das actividades comenzará o
día 16, cun festival no colexio
Bergantiños e a inauguración
da exposición fotográfica
sobre Carballo no Museo de
Bergantiños con obras de Ger-
vasio Varela e José Vidal. Ese
día tamén haberá un currun-
cho literario organizado pola
Asociación Cultural Lumieira
ó que está convidado Cesáreo
Sánchez Iglesias.

O día 17 comezará pala mañá
o maratón de lectura que
tódolos anos se celebra no
xardín municipal de Carballo.
Alomen os participarán nesta
actividade 200 persoas, que se
turnarán na lectura durante dez
horas. Nos descansos, actuará
a Banda Municipal de Gaitas.
Os máis pequenos tamén dis-
frutarán co concurso infantil
de pintura que organiza a
Asociación Cultural Lumieira.
O grupo Rolda da Agrupación
Cultural Xotaina e o debuxan-
te Pinto, colaborador de La
Voz, estarán toda a mañá cos
rapaces.
As actuacións continuarán

pola tarde co festival de música
e baile tradicional organizado
por Arume e coa actuación da
Banda Municipal de Carballo
no Pazo da Cultura.

O día 20 pola mañá haberá
unha conferencia centrada na
figura e na obra de Antón Avi-
lés de Taramancos, e a cargo
de Lola Arxóns. Paco Souto e
Serxio Moreira darán a con-

tinuación, tamén no Pazo da
Cultura, o recital poético mu-
sical titulado Aviléscanto. Pola
tarde, na biblioteca municipal,
estará o autor Ramón Blanco
disposto a un encontro cos seus
lectores.

Xa o día 23, a compañía Trinke
Trinke animará ós rapaces a
coller libros co contacontos
titulado O doctor Cami. Para

finalizar as actividades, o día 31
haberá outro encontro literario
ca ilustradora de libros infantís
Julia Barros Barros. Estará na
biblioteca e na ludoteca muni-
cipal, a partir das 18.30 horas.
Ademais, os veciños de

Carballo poderán visitar unha
exposición sobre Avilés de Ta-
ramancos que estará ata o día 31
na biblioteca municipal.

Yolanda Castaño e Estevo Creus, cos alumnos de Zas
■ Os poetas Yolanda Castaño (A Coruña) e
Estevo Creus (Cee) estiveron onte en Zas nun
encontro literario cos alumnos de bacharelato
da bisbarra. O auditorio municipal encheuse de
oídos e ollos dispostos a desgranar os versos do
recital que ámbolos dous autores brindaron ós

mozos. Na mesa, xunto cos convidados, estivo
o alcalde de Zas, Ernesto Rieiro, e un represen-
tante da Dirección Xeral de Política Lingüística
da Xunta. Os alumnos visitaron despois a ex-
posición Palabras no aire, poemas sobre abano
de poetas galegos contemporáneos.

O Couto. De16.45 a 18.45,
encontro literario con Ana
Carreira na Casa dos Veci-
ños. Ás 18.00, intervención
de María Canosa e Xosé
Manuel Varela.

Malpica • O Concello en-
trega ós centros de ensino
volúmenes de libros sobre
Avilés de Taramancos. Ade-
mais, no colexio Milladoiro
hai hoxe un encontro coa
cantaurora Mercedes Peón,
pioneira na formación de
grupos de pandereteiras.
Asisten os alumnos de in-
fantil e primeiro, na aula
de música.

Coristanco ■ No colexio
de Agualada hai un obra-
doiro ás 16.00 sobre banda
deseñada, a cargo do cola-
borador da revista Golfiño
Quique. Tamén se proxecta
a película Jack, rei do Ama-
zonas. No colexio Alcalde
Xosé Pichel organizan un
encontro literario coa es-
critora Estíbaliz Espinosa.
A primeira cita é no edificio
de usos múltiples, de 10.00 a
11.00 horas cos alumnos de
terceiro ciclo de educación
primaria. Pola tarde, a cita
é ás 15.00 horas cos rapaces
de primeiro ciclo de educa-
ción primaria.

Cee  Pola mañá, represen-
tación da obra Contos do
vento acatarrado, a cargo
de Monicreques de Kukas.

Corcubión. O Concello de
Corcubión organizou para
hoxe unha conferencia so-
bre Avilés de Taramancos
a cargo de Aurora Marco e
Ramón Blanco. É no salón
de plenos da casa consisto-
rial, ás 19.00 horas.

MUXÍA

Nunca máis organiza para a fin
de semana teatro e música
■ A plataforma Nunca
Máis de Muxía organi-
za para o Día das Letras
Galegas, que este ano
fai a homenaxe a Antón
Avilés de Taramancos,
un programa no que a
música e o teatro serán,
xunto coa literatura, os
protagonistas.

O próximo sábado
haberá un acto literario,
ás sete da tarde no local
da lonxa, coa participa-
ción de Henrique Riva-
dulla, Corcón; Xurxo
Souto, Luisa Villata e
Isidro Novo. Ás dez e
media da noite, os que
acudan ó malecón do
porto tamén poderán
disfrutar cun concerto
no que participarán as
pandereteiras Rueiro

da Cancela, Liño do
Cuco, Alberto Mundi
e a Turba Angogalaica
e Mercedes Peón. O
encargado de presentar
ós participantes será
Corcón.

As actividades conti-
nuarán o domingo no
instituto Ramón Caama-
ño. A partir das sete da
tarde comezará no salón
de actos do centro esco-
lar a obra Contos do ven-
to acatarrado, a cargo da
compañía Monicreques
de Kukas. Despois, o
grupo de teatro de 5°A
do colexio Os Muíños
representarán a obra
As pedriñas máxicas. A
entrada a tódolos actos
organizados pola plata-
forma será gratuita.

LAXE

O máis pequenos disfrutarán
cos monicreques e as pel ículas
■ As actividades do mes
das letras en Laxe come-
zan hoxe ca actuación
do grupo Trinke trinke
na biblioteca municipal,
ás 11.45 horas. O día 16, ás
12.00, haberá unha con-
ferencia sobre Avilés de
Taramancos a cargo de
Ramón Blanco, un recital
de poesía e a actuación
do grupo Tarabuleque

Teatro no colexio Cabo
da Arca. O sábado, ás
20.00 no salón de actos
municipal, estrearase
o Orfeón Breogán. O
domingo, Casa Hamlet
representará Animal
vacío. O día 22, a escri-
tora Helena Villar terá
un encontro cos nenos,
e o 23 proxectarase A
lingua das bolboretas.

